
2. gr. 

Gjaldið skal lagt á hvert sorpílát sem tilheyrir íbúð, sumarbústað eða fyrirtæki í 
sveitarfélaginu og innheimt með fasteignagjöldum. 

3. gr. 

Heimilt er að fella niður sorphreinsigjald hjá þeim fyrirtækjum, sem sjálf annast alla 
hreinsun sorpsins. Innheimta skal sorpeyðingargjald, sem miðast við ætlaðan fjölda sorp- 

íláta að mati hreppsnefndar Eyrarbakkahrepps. 

4. gr. 
Gjald fyrir árið 1997 er sem hér greinir. 

Ibúðir/fyrirtæki Sumarbústaðir 

Sorphreinsigjald .................0.0....... 4.500 kr. á ílát 1.350 kr. á ílát 

Sorpeyðingargjald........................... 2.500 kr. á ílát 750 kr. á ílát 

Samtals sorphirðugjald..................... 1.000 kr. á ílát 2.100 kr. á ílát 

5. gr. 

Gjaldskrá þessi, sem er samin og samþykkt af hreppsnefnd Eyrarbakkahrepps, er hér 

með staðfest samkvæmt 18. gr. laga nr. 81/1988 um hollustuhætti og heilbrigðiseftirlit, 

með síðari breytingum, til að gilda árið 1997. 

Umhverfisráðuneytinu, 6. mars 1997. 

F. h.r. 

Ingimar Sigurðsson. 
Sigurbjörg Sæmundsdóttir. 

Nr. 184 10. mars 1997 

GJALDSKRÁ 
vegna hreinsunar fráveituvatns í Reykjanesbæ. 

1. gr. 

Bæjarstjórn Reykjanesbæjar er heimilt að leggja á og innheimta gjald vegna hreinsunar 

fráveituvatns af hverjum þeim sem á hús eða húshluta í Reykjanesbæ, sem virt er fasteigna- 

mati. 
2. gr. 

Af eigendum húsa eða húshluta, sem virt er fasteignamati, skal árlega innheimta gjald 

vegna hreinsunar fráveituvatns og bera þessir aðilar ábyrgð á greiðslu gjaldsins. Gjaldið 

hefur lögtaksrétt og er tryggt með lögveðsrétti í lóð og mannvirkjum næstu 2 ár eftir gjald- 

daga þess. Gjaldið rennur í sjóð til að standa straum af kostnaði við hönnun og byggingu 
útrása og dælu- og hreinsistöðva í Reykjanesbæ. Hreinsun fráveituvatns er í samræmi við 

ákvæði mengunarvarnar€eglugerðar nr. 48/1994, með síðari breytingum. 

3. gr. 

Gjaldið skal vera kr. 6.000 á ári.

4. gr. 

Gjaldið skal innheimt með fasteignagjöldum. 

5. gr. 

Ofangreind samþykkt bæjarstjórnar Reykjanesbæjar staðfestist hér með samkvæmt 18. 

gr. laga nr. 81/1988 um hollustuhætti og heilbrigðiseftirlit og tekur gildi þegar við birtingu. 

Umhverfisráðuneytinu, 10. mars 1997. 

Guðmundur Bjarnason. 
Magnús Jóhannesson. 

3. mars 1997 Nr. 185 

REGLUGERÐ 

um leiguflug til og frá Íslandi. 

1. gr. 

Með hugtakinu leiguflug er átt við annað flug en reglubundið áætlunarflug til flutnings á 

farþegum og/eða vörum með loftförum til og frá Islandi, þegar aðili þ.m.t. ferðaskrifstofa 

hefur tekið farrými loftfars að hluta eða öllu leyti á leigu hjá flugrekanda. 

2. gr. 

Um leiguflug flugrekenda, sem starfa á grundvelli flugrekstrarleyfis, útgefins í aðildar- 

ríki á hinu evrópska efnahagssvæði skv. ákvæðum reglugerðar ráðsins (EBE) nr. 2407/92, 
sbr. auglýsingu í B-deild Stjórnartíðinda nr. 439/1994, skulu gilda ákvæði reglugerðar ráðsins 
(EBE) nr. 2408/92, sbr. sömu auglýsingu í B-deild Stjórnartíðinda. Einnig gilda ákvæði 
reglugerðar nr. 20/1985 um flug loftfara í millilandaflugi um íslenska lofthelgi um leiguflug, 
auk ákvæða reglugerðar þessarar, sem gilda skulu um allt leiguflug til og frá Íslandi. 

3. gr. 

Flugrekendum ber að sækja um leyfi til leiguflugs til Flugmálastjórnar Íslands, sem 
veitir þau að uppfylltum þeim skilyrðum sem gilda. Slík leyfi eru óframseljanleg. Eintak af 

leyfisbréfi til leiguflugs skal vera um borð í hlutaðeigandi loftfari. 

Skilyrði fyrir veitingu leyfis skal vera, að í starfsemi þess flugrekanda sem sækir um 
leyfi, sé farið eftir stöðlum um öryggi, sem Flugmálastjórn metur samsvarandi þeim, sem 
íslensk stjórnvöld áskilja. 

Jafnframt er skilyrði leyfisveitingar, að umsóknin samrýmist viðteknum viðhorfum í 

millilandaflugi skv. ríkjandi venjum og gildandi þjóðréttarskuldbindingum. 

d. gr. 

Ef flugrekandi annast ekki sjálfur samningsgerð við farþega og/eða eigendur vörufarms, 
skal sölustarfsemi hér á landi og markaðssetning á farþegasætum í farrými fara fram í 

samræmi við ákvæði laga og reglugerðar um ferðaskrifstofur og starfsemi þeirra. 

5. gr. 

Ef fara á leiguferð með loftfari, sem ekki er eign hlutaðeigandi flugrekanda, hann hefur 

ekki leiguumráð yfir sem fela í sér hliðstæðar heimildir og eignaumráð eða hann hefur ekki á 
eignarleigu, þarf að sækja um sérstaka heimild til þess. Þannig skal flugrekanda, sem fengið 

hefur leyfi til leiguflugs, óheimilt að leigja loftfar með áhöfn frá öðrum flugrekanda til slíks 

flugs, nema að fenginni sérstakri heimild Flugmálastjórnar, sem metur hvort farið sé eftir 

stöðlum um öryggi, er séu samsvarandi þeim sem íslensk sjórnvöld áskilja.


